
Владимир Уйба примитіс гражданаӧс ас сёрниӧн
Регионса олысьяс шыӧдчисны Коми Республикаса Юралысь дорӧ олан пунктъяс бурмӧдӧм-мичмӧдӧм, спорт секция восьтӧм, оланін условиеяс бурмӧдӧм, мобилизуйтӧм гражданалы отсӧг сетӧм серти юалӧмъясӧн.
Интаын олысь мужичӧй корис отсавны восьтыны школаын тир. Велӧдчанінӧ ветлӧ 400 сайӧ ныв-зон, эмӧсь пневматическӧй винтовкаяс, эм, кодлы велӧдны. Спонсоръяслӧн сьӧм вылӧ школаӧ ньӧбӧма лазернӧй тир. Школаса педагогъяс кӧсйӧны, медым тані прӧст кадсӧ коллялісны и риск группаясысь челядь. Сідзжӧ школаса тирыс ковмас и военно-полевӧй сборъяс да военнӧя дасьтӧм серти занятиеяс котыртігӧн.
«Инта» кар кытшса муниципальнӧй юкӧнлӧн администрацияӧн юрнуӧдысьлысь могъяс олӧмӧ пӧртысь Григорий Николаевлӧн кывъяс серти, школаса тирлы бӧрйӧма нин лӧсялана жыр, арталӧма сійӧс дзоньталӧм вылӧ смета. Уджсӧ кӧсйӧны вӧчны меставывса сьӧмкуд сьӧм вылӧ. Владимир Уйба пуктіс муниципалитетӧн юрнуӧдысьяс водзӧ мог помавны дзоньтасян уджъяссӧ 2023 вося кӧч тӧлысь 1 лунӧдз да восьтыны школаын тирсӧ выль велӧдчан во кежлӧ.
Сосногорскса ань шыӧдчис 6-ӧд микрорайонсянь карса промышленнӧй юкӧнӧдз пода туй лӧсьӧдӧм серти. Сійӧ шуис, мый тайӧ туйӧд ветлӧны став арлыда йӧз, но асфальтыс шогмытӧм нин, нӧшта колӧ дзоньтавны шор вомӧн поссӧ. Таысь кындзи, туйсӧ лёка югзьӧдӧма, абуӧсь урнаяс, сы гӧгӧр чукӧрмӧ уна лӧп-ёг.
Кыдзи пасйис «Сосногорск» кар кытшлӧн муниципальнӧй юкӧнса юралысь Сергей Дегтяренко, тайӧ мутассӧ бурмӧдӧм-мичмӧдӧм серти проектсӧ пыртӧма «Карын бур гӧгӧртас лӧсьӧдӧм» федеральнӧй проект серти гӧлӧсуйтӧм вылӧ, кӧні сійӧ лоис вермысьяс пиысь ӧтиӧн. Дасьтӧма нин документация, медым йӧзӧдны пӧдрадчикӧс индӧм вылӧ конкурс нуӧдӧм могысь. Объект вылын пуктасны выль асфальт, вежасны бияс, пуктасны урнаяс да скамейкаяс, дзоньталасны пос, лӧсьӧдасны матігӧгӧрсӧ. Уджъяссӧ донъялӧма 3,5 млн шайт вылӧ. Коми Республикаса Юралысь тшӧктіс муниципалитетӧн юрнуӧдысьяслы збыльмӧдны проектсӧ 2023 во помӧдз.
Емдін районса Зӧвсьӧрт кар кодь посёлокын олысь ань шыӧдчис поликлиника водзын тротуар да парковка лӧсьӧдӧм серти. Тулыс-арӧ сьӧкыд воӧдчыны поликлиникаӧдз, та кындзи, абуӧсь сьӧкыда ветлысь гражданалы матыстчан туйяс. Владимир Уйба тшӧктіс муниципалитетӧн юрнуӧдысьяслы 2023 вося йирым тӧлысь 1 лунӧдз бурмӧдны тайӧ инъяссӧ «Войтырлӧн сьӧмкуд» проект отсӧгӧн.
Таысь кындзи, Коми Республикаса Юралысь дорӧ шыӧдчисны мобилизуйтӧм зонъяслӧн мамъяс. На пиысь ӧти юаліс, вермас-ӧ пиыс бӧр локны СВО нуӧданінысь дзоньвидзалун серти. Владимир Уйба вӧзйис ыстыны воинскӧй часьтлӧн, кысянь мобилизуйтӧм мортыс муніс торъя операция вылӧ, начальник ним вылӧ шыӧдчӧм корӧмӧн госпитализируйтны военнослужащӧйӧс да нуӧдны военно-лечебнӧй экспертиза, медым тӧдмавны, вермӧ-ӧ сійӧ служитны.
Сідзжӧ Коми Республикаса Юралысь висьталіс, мый Комиысь мобилизуйтӧм зонъяс ӧткажитчылӧны бӧр локны спецоперация нуӧданінысь, кӧть эськӧ военно-медицинскӧй комиссия петкӧдліс, мый налӧн эм та вылӧ инӧд. Мужичӧйяс бӧрйисны сетны Аймулы долг.
Комиысь мӧд мобилизуйтӧм зонлӧн мам юаліс демобилизуйтӧм бӧрын военнослужащӧйясӧс реабилитируйтӧм йылысь. Сідзжӧ сійӧ кӧсйӧ мунны пиыс бӧрся СВО нуӧданінӧ да уджавны аслас уджсикас серти – пусьысьӧн. Кыдзи гӧгӧрвоӧдіс Коми Республикаса военнӧй комиссар Дмитрий Федин, 48 арӧса нывбаба оз лӧсяв арлыд серти, сы вӧсна мый оланпас серти спецоперация нуӧданінӧ босьтӧны уджавны сӧмын 45 арӧсӧдз.
Владимир Уйба тӧдчӧдіс, мый веськыда йитчӧ военнослужащӧйяслӧн рӧдвужкӧд, мый видлалӧны мобилизуйтӧмаяслӧн да налӧн семьяясӧ пырысьяслӧн олӧмкӧд йитчӧм став юалӧмсӧ. Быд шыӧдчӧм серти уджалӧны торйӧн да примитӧны помшуӧмъяс.
Йӧзӧс ас сёрниӧн примитӧм бӧрын муниципальнӧй власьт органъясӧн юрнуӧдысьяслы сетӧма тшӧктӧмъяс да вӧзйӧмъяс юалӧмъяссӧ решитӧм могысь, кутшӧмъясӧн шыӧдчисны регионса олысьяс. Тшӧктӧмъяссӧ олӧмӧ пӧртӧм бӧрся кутас видзӧдны Коми Республикаса Юралысь.

Владимир Уйба провёл личный приём граждан
Жители региона обратились к Главе Республики Коми по вопросам благоустройства населённых пунктов, открытия спортивной секции, улучшения жилищных условий, поддержки граждан, призванных на военную службу по мобилизации.
Житель Инты попросил содействия в открытии школьного тира. В образовательной организации учится более 400 детей, имеются в наличии пневматические винтовки, есть преподаватель, готовый обучать детей стрельбе. На спонсорские деньги школа закупила лазерный тир. Педагогический коллектив школы планирует привлечь к новой досуговой деятельности в том числе и детей из групп риска. Также школьный тир будет востребован при организации военно-полевых сборов и занятий по начальной военной подготовке. 
По словам исполняющего обязанности руководителя администрации МО ГО «Инта» Григория Николаева, под школьный тир уже подобрано подходящее помещение, рассчитана смета на проведение в нём ремонта. Работы планируется провести за счёт средств местного бюджета. Владимир Уйба поставил задачу перед руководством муниципалитета завершить ремонтные работы в срок до 1 сентября 2023 года и открыть школьный тир к новому учебному году. 
Жительница Сосногорска обратилась по вопросу обустройства пешеходной дорожки от 6 микрорайона до промышленной части города. По её словам, дорогой пользуются многие горожане разных возрастов, но асфальтовое покрытие пришло в негодное состояние, к тому же требуется ремонт моста через ручей. Кроме того, дорога плохо освещена и не оборудована урнами, вокруг неё скапливается много мусора. 
Как отметил глава МО МР «Сосногорск» Сергей Дегтяренко, проект по благоустройству данной территории был вынесен на рейтинговое голосование в рамках федерального проекта «Формирование комфортной городской среды» и вошёл в число победителей. Уже готова документация для размещения в конкурсных процедурах на определение подрядчика. На объекте уложат новый асфальт, заменят светильники, установят урны и скамейки, отремонтируют мост, приведут в порядок близлежащую территорию. Стоимость работ оценивается в 3,5 млн рублей. Глава Республики Коми поставил перед руководством муниципалитета задачу завершить реализацию проекта до конца 2023 года. 
С вопросом по обустройству тротуара и зоны парковки перед зданием поликлиники в посёлке городского типа Жешарт Усть-Вымского района обратилась местная жительница. К поликлинике сложно пройти в межсезонье, кроме того, отсутствуют подходные дорожки для маломобильных граждан. Владимир Уйба поставил задачу перед руководством муниципалитета благоустроить территорию до 1 октября 2023 года в рамках проекта «Народный бюджет». 
Кроме того, к Главе Республики Коми обратились матери мобилизованных. Одна из них задала вопрос о возвращения мобилизованного сына из мест проведения СВО по состоянию здоровья. Владимир Уйба предложил направить обращение на имя начальника воинской части, откуда мобилизованный отправлялся на спецоперацию, с просьбой о госпитализации военнослужащего и проведении военно-лечебной экспертизы для определения его годности к военной службе. 
Также Глава Республики Коми рассказал о случаях, когда призванные по мобилизации жители Коми отказывались возвращаться из зоны проведения спецоперации, несмотря на то, что по итогам военно-медицинской комиссии они имели на это право. Мужчины предпочли отдать воинский долг Родине. 
Мать другого жителя Коми, призванного по мобилизации, интересовалась вопросами реабилитации военнослужащих после демобилизации. Также она изъявила желание отправиться за сыном в зону проведения СВО и работать там по своей профессии – поваром. Как пояснил военный комиссар Республики Коми Дмитрий Федин, 48-летняя женщина не подходит по возрасту, так как по закону на работу в зону спецоперации принимаются граждане до 45 лет. 
Владимир Уйба подчеркнул, что поддерживает прямую связь с родственниками военнослужащих, что ни один вопрос, касающийся судьбы мобилизованных и членов их семей, не останется без внимания. По каждому обращению ведётся индивидуальная работа и принимаются решения. 
По итогам личного приёма руководителям органов муниципальной власти дан ряд поручений и рекомендаций по решению вопросов, которые обозначили жители региона. Ход исполнения этих поручений поставлен на контроль Главы Республики Коми. 

